
EZKONTZEN ESTATISTIKA. 2023/II 

 

2023ko bigarren hiruhilekoan 2.179 ezkontza izan 
ziren Euskal AEn, aurreko urtean baino % 6,4 

gutxiago  
 

2019ko bigarren hiruhilekoarekin alderatuta, % 0,3ko igoera izan da 
 
Eustaten datuen arabera, Euskal AEn bizi diren pertsonen ezkontzak 2.179 izan ziren 
2023ko bigarren hiruhilekoan, hau da, aurreko urteko hilabete berean (2.329) baino 
% 6,4 gutxiago. Ezkontza guztietatik, 2.101 sexu desberdineko pertsonen artekoak izan 
dira, eta gainerako 78ak sexu bereko pertsonen artekoak (47 emakumeenak eta 31 
gizonenak). 
 
Ohi denez, bigarren hiruhilekoan nabarmen igo zen ezkontzen kopurua lehen 
hiruhilekoarekin alderatuta, batez ere ekainean. Hilabete horretan, hiruhilekoan 
izandako ezkontza guztien % 45,5 egin ziren. Bigarren hiruhilekoko datuak eta 2019ko 
hiruhileko bereko datuak (pandemiaren aurrekoak) alderatuz gero, oso antzekoak direla 
ikus daiteke (% 0,3ko igoera izan da). 
 
Lurralde historikoa kontuan hartuta, ezkontzen kopuruak hiru lurraldeetan egin du 
behera: Bizkaian, 1.042 ezkontza izan dira (aurreko urtean baino 22 gutxiago), Araban 
235 (43 gutxiago), eta Gipuzkoan 759 (65 gutxiago). Bestalde, 143 ezkontza Euskal 
AEtik kanpo inskribatu dira. 

2023ko udaberriko hilabeteetan, ezkontza zibilen ehunekoa % 91,7ra iritsi da (% 88,1 
sexu desberdineko pertsonen artekoak izan dira, eta % 3,6 sexu bereko pertsonen 
artekoak, zibilak nahitaez). Ehuneko hori 2022ko hiruhileko berekoa baino 1,3 puntu 
handiagoa izan da.  
2023ko bigarren hiruhilekoan izandako 2.179 ezkontzetan, Euskal AEn bizi diren 2.008 
gizon eta 2.038 emakume ezkondu dira. 1.728 senarrentzat (% 86,1entzat), lehen 
ezkontza izan da, eta 17 alargun eta 263 dibortziatu ezkondu dira berriz. Emakumeen 
kasuan, ezkongabeak 1.734 izan dira (% 85,1), alargunak 5 eta dibortziatuak 299. 

Senarren % 92k eta emazteen % 87k 30 urte edo gehiago zituzten 
 
Ezkontideen adinaren araberako banaketari dagokionez, senarren % 91,5ek eta 
emazteen % 86,6k 30 urte baino gehiago zituzten. 2022ko aldi berean, gizonen 
proportzioa % 93 izan zen, eta emakumeena, berriz, % 86,6. 
 
2023ko apirilean, maiatzean eta ekainean, gizon ezkonberrien % 11,9k eta emakume 
ezkonberrien % 15,3k atzerriko nazionalitatea zuten. Aurreko urteko hiruhileko berarekin 
alderatuta, ehuneko hori 0,4 portzentaje-puntu igo da gizonen kasuan, eta 0,9 puntu 
jaitsi da emakumeen kasuan. 

